
Ramarolahy Solofo, mpanazatra ny Barea Beach Soccer.

Elgeco Plus vs Marumo Gallants.

Barea Chan 2022.

Saka fo  Ny Va loso a  

Henakisoa sy poireaux indray, no laoka amin’ny
Sakafo eto amin’ny gazetinao androany. Atao ritra
izany, na atao ketsaketsa koa. Dia mazotoa homana
tompoko.

nY VALoSoA sy Mahaliana

ny tanànan’Ampasimaneva
any amin’ny distrikan’Anosibe
An’Ala faritra Alaotra Mangoro

Ny tanànan’Ampasimaneva any amin’ny distrikan’Ano-
sibe An’Ala faritra Alaotra Mangoro indray, no Maha-
liana eto amin’ny gazetinao androany. Renivohitry ny
kaominina Ampasimaneva ity tanàna ity, iray amin’ireo
kaominina miisa 9 mandrafitra ny distrikan’Anosibe
An’Ala. Anisan’ny tanàna mitoka-monina any amin’ny
faritra Alaotra Mangoro izy, satria ratsy ny lalana man-
kany Ampasimaneva, na ny mampitohy azy amin’ny
kaominina hafa,
na ny mampi-
tohy azy amin’ny
renivohitry ny
distrika. Vokatra
any ny vary, ny
voankazo isan-
karazany toy ny
akondro, ny le-
tchi,…  eo koa ny
vokatra fanon-
drana toy ny
kafe.

nY VALoSoA sy Mahasoa

ny soa azo amin’ny voaloboka
maina na raisin sec

Ny soa azo avy amin’ny voaloboka maina, na raisin sec
indray, no Mahasoa eto amin’ny gazetinao androany.
Miaro amin’ny fahanteran’ny sela izy, miady amin’ny
fanaintainana. Manampy amin’ny fandevonan-kanina.
Azo ampiasaina raha mitohana. Tsara ho an’ny maso.
Tsara ho an’ny olona manana tosi- drà avo. Manamafy
ny taolana. Manala tavy , tsara ho an’ny olona manena
vatana. Mampatanjaka ny hery fiarovana. Misy fern a
vy tsara ho an’ny olona tsy ampy rà. Manala rivotra
amin’ny kibo sy vavony. Tsara ho an’ny olona marary
vavony: maha stable PH acide gastrique. 
Mahatsara sy manamafy nify , miaro aminy fahapote-
han'ny nify.
Tsara ho an’ny lehilahy manana olana amin’ny taovam-
pananahana (maty filahiana ).
Tsara ho an’ny olona mitady zaza , tsy miteraka na ve-
hivavy na lehilahy.
Tsara ho an’ny volo sy ny hoditra. 
Mampidina tahana cholesterol sy triglycerides.
Tsara ho an’ny fo sy ny lalan-drà.

CAn BEACH SoCCEr MozAMBiquE 2022     

Mpilalao 20 isa no nantsoin’i Solofo mpanazatra

F
antatra fa mpilalao miisa 20, no nantsoin’ny mpa-
nazatra Ramarolahy Solofo, hiatrika ny fampivon-
dronana hanomanana ny fifaninanana CAN

Beach Soccer 2022, ho tanterahina amin’ny 21 ka ha-
tramin'ny 28 ôktôbra 2022 ho avy izao atsy Mozam-
bika. Amin’izy 20 miralahy ireo no hifantenana ny 12
handeha ho any Mozambika. Ireo mpilalao 20 : Mpian-
dry harato : Rafalimanana Jhorialy, Rakotomalala Ho-
noré, Raharisoa Jacques, Fiadanana Mario Gomez.
Vodilaharana : Mamy Domona Fabrice, Rakotomalala
Orlando, Fahad Chocry, Richar Marcel, Fidison Ca-
mara, Raharison Fernando dit Dada. Irakiraka : Raza-
fimandimby Ymelda, Tokindrainy Francegal, Fofo
Alexandre, Rasolomandimby Bernardin, Rafanome-
zantsoa Elias Andreo. Lohalaharana : Endiel Régis,
Razzafimahatratra Flavien, Rafidison Aimé dit Pako,
Rakotoson Anderson, Jindy Joel. Tsiahivina fa ao
amin’ny vondrona B no misy an' i Madagasikara, ka i
Egypta no hifandona aminy voalohany amin’ny sabotsy
22 oktobra 2022 ho avy izao hanomboka amin’ny 3 ora
sy sasany.

Rainilita

Fifanintsanana amboaran’ny CAF   

Vonona ny Elegeco Plus 
Madagasikara

Efa tena vonona ankehitriny ny ekipan’ny Elgeco Plus
Madagasikara, hiatrika ny fihodinana faharoa (lalao
mandroso), amin’ny fifanintsanana baolina kitra «
Coupe de la Conféderation CAF », izay ho tontosaina
etsy amin’ny kianjan’i Mahamasina amin’ny alahady 9
ôktôbra 2022 ho avy izao, hanomboka amin’ny 4 ora
hariva. Hifanandrina aminy amin’izany ny ekipan’ny
Marumo Gallants FC Afrika Atsimo. Nomarihan’ny tom-
pon’andraikitry ny lalao, fa efa hamidy dieny izao ao
amin’ny www.ticketplace.io ny tapakila fidirana amin’ity
lalao ity, ka ny Gradin dia 5000 Ar, ny Tribune dia
10.000 Ar ary ny VIP dia 20.000 Ar. 

Rainilita

Barea Chan 2022 

Hiaka-tsehatra ny 15 sy 19
ary 23 janoary 2023

Amin’ny alahady 15 janoary 2023 ho avy izao amin’ny
8 ora alina (20 h) any Constantine, no hiatrika voalo-
hany ny ekipam-pirenen’ Ghana ny Barea 2 Malagasy
ao amin’ny vondrona C misy azy, eo amin’ny fifanina-
nana Chan Algérie 2022. Amin’ny alakamisy 19 janoary
2023 amin’ny 5 ora hariva (17 h) kosa, mbola any
Constantine Algerie hatrany no hifanandrina indray
amin’i Maroc izy ireo. Farany amin’ny alatsinainy 23 ja-
noavy 2023 amin’ny 8 ora alina (20 h), no hifampitady
amin’ny ekipam-pirenen’i Soudan, mbola any Constan-
tine hatrany.

Rainilita

Foot à 7 lahy sy vavy Ambohitrolomahitsy 

Vita ny alahady teo ireo lalao ankatoky ny famaranana

Lalao baolina kitra lalao-
vin’olona 7 na foot à 7,
tany Ambohitrolomahitsy
distrikan’i Manjakandri-
ana, vita ny alahady lasa
teo, ireo lalao ankatoky ny
famaranana, lalao natao
tany amin’ny Kianjan’ny
fokontany Analamanjaka.
Mpikarakara izany hetsika
izany ny filohan’ny Jeune
TIM Ambohitrolomahitsy
Randriamparany Jean
Bosco.
Ireo ekipa niatrika ny ½-
dalana tamin’izany:

Ekipa vehivavy: 

1: FC AMBOHITROLO-
MAHITSY # AIGLE NOIR
MAROARY. 
Ny FC AMBOHITROLO-
MAHITSY no nivoaka
pandresy tamin'ny isa 4-
1. 
2: FC SABOTSY # FC
ANALAMANJAKA. 
FC SABOTSY no nivoaka
mpandresy tamin'ny isa
3-1. 

Ekipa lehilahy:

1: FC SABOTSY ZAN-
DRINY# AIGLE NOIR
MAROARY. 
Ny AIGLE NOIR MARO-
ARY no nivoaka mpan-
dresy tamin'ny isa
3-2. 
2: FC ANALAMANJAKA #
FC SABOTSY ZOKINY. 
Ny FC SABOTSY ZO-
KINY no nivoaka mpan-
dresy tamin'ny isa 1-0. 
Ho fantatra amin’ny fo-
toana manaraka ireo lalao
famaranana.
Ny Loka ho zaraina

amin'izany dia omby iray
(01) Sy ondry roa (2). 
Mbola hisy koa ny lalao
fiadiana ny laharana Fa-
hatelo sy fahaefatra ho
an'ny Ekipa LEHILAHY sy
VEHIVAVY ireo. Filamatry
ny mpikarakara amin’ny
fitaizana ara-panatanja-
hantena ireo tanora any
an-toerana izao ny hoe:”
Tiako NY TANINDRA-
ZAKO, TIAKO AMBOHI-
TROLOMAHITSY.”

Lita

[Ny nanosorana an'i Davida ho mpanjakan'i Israely rehetra, sy ny nahazoany an'i 
Jerosalema ho renivohitry ny fanjakany] Dia tonga tao amin'i Davida tao Hebrona 

ny firenen'Isiraely rehetra ka nanao hoe: Indreto izahay, fa taolanao sy nofonao.
II Samoela 5 : 1 

Ny TeNy FiaiNaNa


